Utusan Borneo: 24 Oktober 2026
Lelaki asing tetak tangan rakan kena 10 tahun, dua sebatan

SIBU: Mahkamah Sesy-
en Mukah semalam men-
jatuhkan hukuman penjara
10tahunberserta duasebatan
terhadap seoranglelaki warga
asing kerana menetak tangan
rakannya sehingga putus di
sebuah ladang di Balingian
pada 29 Ogos lepas.

Tertuduh, Ahmad Hussen,
34, turut dijatuhi hukuman
penjara setahun setelah disa-
bitkan bersalah memasuki
negara ini secara haram atau
tanpa sebarang dokumen
perjalanan yang sah.

Hakim Musyiri Peet yang
mendengar kes, seterusnya
memerintahkan tertuduh
yang telah mengaku bersalah
atas kedua-dua pertuduhan,

untuk menjalani hukuman

penjaraitu bermuladaripada

tarikh penahanannya iaitu

pada 29 Ogos 2026.
Mengikut pertuduhan, Ah-

« mad didakwa mendatangkan

kecederaan parah kepada
rakannya dengan menetak
tangan kiri mangsa meng-
gunakan parang sehingga
putus di kuarters pekerja
ladang di Balingian pada 29
0Ogos2026,antarajam S pagi
hingga 6 pagi.

Sehubungan itu, tertuduh
telah melakukan kesalahan
yang dibacakan di bawah
Seksyen 326 Kanun Kesek-
saan, yang memperuntukkan
hukuman penjara sehingga
20 tahun dan juga denda atau

sebatan, jika sabit dengan
kesalahan.

Berdasarkan fakta kes,
pengadu dimaklumkan oleh
mandur ladang ada seorang
lelaki warganegara Indonesia
iaitu tertuduh telah menga-
muk dan menetak tangan kiri
rakannya sehingga putus.

Pengadu turut memaklum-
kan tertuduh dan rakannya
itu bukan pekerjaladang dan
beliau tidak tahu kedua-du-
anya datang dari mana.

Tertuduh telah ditahan
dan diikat oleh pengawal
keselamatan yang bertugas
bagi mengelakkannya terus
mengamuk, selain merampas
dua bilah parang.

Mangsa kemudiandihantar

ke Hospital Mukah sebelum
dirujuk ke Hospital Bintulu
bagi mendapatkan rawatan.

Hasil siasatan menda-
pati tertuduh mengaku meli-
bas tangan mangsa kerana
memprovokasinya dengan
mengatakan tertuduh ser-
ing bermain kemaluannya
sendiri.

Tertuduh bertindak me-
luru ke arah mangsa yang
sedang bermain telefon bim-
bit lalu melibas mangsa sekali
menggunakan parang yang
dipegangnya.

Pendakwaan kes diken-
dalikan oleh Timbalan Pen-
dakwaRaya Chrissie Ngiron,
sementara tertuduh tidak
diwakili peguam.



